
JANVIE de 1977

Bono annado, bèn granado en tóuti.
Se pòu souveta que l’an 1977 veguèsse l’intrado de nosto lengo à la televisioun e soun
ensignamen obligatòri dins tóuti lis escolo de Prouvènço. 
Mai pouden, deja, preveire ço que mancara pas aquest an: es d’obro à nosto seicioun.

Emé lou numero 3 de noste pichot buletin, vaqui ounte n’en sian.
La seicioun de Marsiho

OURGANISACIOUN

Lou 9 de Decèmbre s’es tengudo la proumiero reunioun dóu nouvèu counsèu
d’amenistracioun, coumpausa, aro, de: ARIES e Dono ARIES, AUDIBERT,
B ATHELIER, BORELLY, BROCHIER, BRUGUIERE, CAPELLA, DAVIN, Dono
D AVIN, d’ESPEZEL, EYRIER, Dono EYRIER, GIELY, SAINT JEAN, SALLES,
VERNIN, Dono VERNIN.

Un pres-fa precis s’es baia en chascun e un nouvèu burèu es esta elegi. N’en vaqui li
sieis mèmbre:

Jaque Vernin, Presidènt, 
Andrièu Aries, secretàri 
Aguste Saint Jean, Tresourié 
Felip Davin 
Dono Davin 
Bernat Giely

Lou counsèu d’Amenistracioun s’acampo tóuti li trimestre e lou burèu touti li mes.

LA RADIO

L’acioun de PARLAREN e li demarcho de souni secretàri Andrièu ARIES arn carg a



frucho. FR3 vèn d’acourda miech ouro suplementàri d’emissioun en lengo nostro sus
radio-Marsiho. Lis ouro d’aquelis emissioun soun pas encaro arrestado. Vous en baiaren
lis entresigne lou cop venènt

SUVENCIOUN

Li 40 000 F douna pèr lou Counsèu Regiounau au Mouvernen Parlaren an servi pèr
croumpa:
- uno maquino pèr escrèure (uno escrivadouiro)
- un gravaire d’estencil
- uno rounèo
- de pichot materiau d’animacioun

LOU LOUCAU

L’avèn toujour pas trouva. Cercas encaro, se poudès, quicon de pichot, dins li 30 m2,
proche lou centre de Marsiho.

LI PERMANENCI

Countinuion, bèn gaillardo, de se teni tóuti li dijòu. Mai d’aro, en là, saran de 8 ouro a
10 ouro de vespre, au 25, Bd. Piot, 13008 MARSIHO. Venès iée mandès de mounde.

LIS ACIOUN ENMANDADO

l- Lou dissate 15 de Janvié: vendo à la crido de Prouvènço Dau! e distribucioun de tract
dins Mazargues Rendès vous à 10 ouro dóu matin davans la glèiso de Mazargues.

2- Lou dijòu 20 de Janvié: reunioun publico dóu Mouvemen Parlaren à MAZARGUES.
Noste Ami Andriéu ARIES presentara lou Mouvemen e soun acioun.  
Venès noumbrous. Se debanara à-21 ouro a l’Oustau de quartié.

3- En Febrié se fara un mes d’animacioun culturalo dins la
vilo de San Troupès. Prougramo:

. 3.3: Counferènci d’Aries sus la mar

.10.2: Counferènci de Gaillard: Vitour Gelu

. 19.2: Lou matin, sus lou marca, li grato-camin; lou sero: 
Jan Nouvé e Catarino
. 22.2: Prouvènço, Terro de Festo
. 26.2: Lou Vin dei Padre, de Frances GAG
. 3.3: Sesiho de councludo dóu mes



4 - Pèr la fiero de Marsiho, de countat soun esta pres.

5 - L’acioun de propagando facho à Mazargues sara represo aiours.
Se couneisses d’endré favourable, fases nous lou saupre.

Acò es la coumençanço, mai lou travai se fai pas soulet; agues pas crento de veni nous
presta ajudo.

A benIèu

VENES TOUTI A L’ACAMPADO PUBLICO DE
MAZARGUES LOU 20 DE JANVIE.

A L’OUSTAU DE QUARTIE A 21 OURO

